
3 SAN JUAN

Juan, Gayowãĩkʉgʉyamarẽ gojadea
1 Yʉ bʉgʉro, mʉrẽ Gayore diayeta yʉ maĩgʉ̃rẽ i

pũrẽ gojáa.
2 Ire gojáa mʉrẽ yʉ maĩgʉ̃rẽ. Yʉ mʉya ããrĩburire

Marĩpʉre sẽrẽbosáa. Mʉ Marĩpʉ merã õãrõ
ããrĩrṍsũta ããrĩpereri mʉyare õãrõ waaburire,
pũrĩrĩ marĩrõmerãmʉ ããrĩburire sẽrẽbosáa.

3 Gajirã Jesúre bʉremurã yʉ pʉro ejarã, mʉ
ããrĩrikʉrire yʉre werema. “Jesúyare irinígʉ̃, i di-
ayemaããrĩrĩ ́rẽ iriwãgãgʉ̃ yámi”, ãrĩ werema. Ĩgʉ̃sã
irire weremakʉ̃ pégʉ, bʉro ʉsʉyáa.

4 Jesúre bʉremurã yʉ buerã ĩgʉ̃ya diayema
ããrĩrĩ́rẽ irinírã yáma, ãrĩrĩ kerere pégʉ, ʉsʉyataria.
Yʉ i kerere péri, ããrĩpereri gaji nemorõ yʉre
ʉsʉyamakʉ̃ yáa.

5 Mʉ Jesúre bʉremurãrẽ õãrõ iritamunígʉ̃ iri-
ayuro. Gajiro marã mʉ ĩãmasĩmerã ããrĩkeremakʉ̃,
ĩgʉ̃sãrẽ õãrõ iritamugʉ̃ iriayuro.

6 Ĩgʉ̃sã gʉare, Jesúre bʉremurã nerẽnarõgue
gajirãrẽ mʉ maĩrĩrẽ werema. Irasirigʉ, ĩgʉ̃sã mʉ
pʉrogue ejarãrẽ ĩgʉ̃sã gajirogue õãrõ waaburire
iritamuka! Mʉ ĩgʉ̃sãrẽ iritamugʉ̃, õãrõ irigʉkoa.
Marĩpʉmarĩrẽ irasirimakʉ̃ta gããmemi.

7 Ĩgʉ̃sã Jesucristoya kerere werewãgãrã, Jesúre
bʉremumerãrẽ: “Gʉare iritamuka!” neõ ãrĩ
sẽrẽbema.

8 Irasirirã marĩ Jesúre bʉremurã ĩgʉ̃sãrẽ irita-
murõ gããmea. Ĩgʉ̃sãrẽ iritamurã, marĩ ĩgʉ̃sã merã

moãrã yáa, gajirã Jesúya diayema ããrĩrĩ́rẽ péburo,
ãrĩrã.

Diótrefes ñerõ irideare gojadea
9 Yʉ mʉsãrẽ Jesúre bʉremurã irogue ããrĩrã ́rẽ

su pũ gojabʉ. Diótrefes gapʉ mʉsãrẽ doredʉagʉ
ããrĩsĩã, gʉa mʉsãrẽ: “Ãsũ irika!” ãrĩ weredeare
pédʉabirayupʉ.

10 Yʉ mʉsã pʉrogue waagʉ,́ ĩgʉ̃rẽ mʉsã
péurogue ĩgʉ̃ irideare: ĩgʉ̃ gʉare ñerõ kere
ãrĩdeare, ĩgʉ̃ ãrĩkatodeare weregʉra. Ĩgʉ̃ i
ditare iribirayupʉ. Jesúya kerere wererã
waagorenarãrẽ bokatĩrĩñeãbirayupʉ. Gajirã
mʉsã merãmarã ĩgʉ̃sãrẽ bokatĩrĩñeãdʉamakʉ̃
ĩãgʉ̃: “Bokatĩrĩñeãbirikõãka!” ãrãyupʉ. Ĩgʉ̃sãrẽ
bokatĩrĩñeãrãrẽ Jesúre bʉremurã nerẽnarõgue
ñajãdorebirayupʉ.

11Mʉ, yʉmaĩgʉ̃, ñerõ irirãrẽ ĩãkũĩbirikõãka! Õãrõ
irirã gapʉre ĩãkũĩka! Õãrĩrẽ irirã Marĩpʉyarã
ããrĩ ́ma. Ñerĩrẽ irirã gapʉMarĩpʉre masĩbema.

Demetrio õãrõ irideare gojadea
12 Ããrĩpererã: “Demetrio õãgʉ̃ ããrĩ ́mi”, ãrĩma.

Irasirirã masaka ĩgʉ̃ iririre ĩãrã: “Marĩpʉ
dorederosũta Jesúyare yámi”, ãrĩma. Gʉade: “Ĩgʉ̃
õãrõ irigʉ ããrĩ́mi”, ãrã. Mʉsã masĩa. Gʉa diayeta
werea.

Juan Gayore gojatũnudea
13 Yʉ gaji wári mʉrẽ weredʉakeregʉ, i pũguere

gojabirikoa.
14Mérõgã pʉrʉ mʉrẽ ĩãgʉ̃ waadʉakoa. Irasirigʉ

mʉ pʉrogue waagʉ,́ mʉmerã werenígʉkoa.

15Õãrõ siñajãrĩ opaka! Õõmarãmarĩ merãmarã
Jesúre bʉremurã mʉrẽ õãdorema. Ããrĩpererã
irogue ããrĩrã́ marĩ merãmarã õãburo.
Iropata ããrã.
Juan

